
Pradoshakaleshivalingapujavarnanam

ப்ரதோ³ஷகாலேஶிவலிங்க³பூஜாவர்ணநம்

பி³ல்வை: புஷ்பை: பூஜிதம் ஶாங்க³லிங்க³ம் தூ⁴பை: ரத்நைர்தீ³பதா³நைரநந்தை: ।
தத்வஜ்ஞோऽயம் தேந புண்யேந பூ⁴ய: தஸ்மாந்நித்யம் பூஜ்ய ஏவ ஶிவ:ஸ்யாத் ॥ 52॥
புண்யாந்யநந்தாந்யபி ஸந்தி கிம் தை: ப்ரதோ³ஷகாலே ஶிவபூஜநேந ।
ப⁴வத்யவஶ்யம் ந்ரு’ப தத்வவேத்தா ஸௌபா⁴க்³யஸௌந்த³ர்யநிதி⁴ஶ்ச மர்த்ய:॥ 53॥
கிம் கௌதுகம் ஸ்ரு’ஷ்டமித³ம் ஶிவேந த்³ரு’ஷ்டம் ப்ரதோ³ஷே ஶிவலிங்க³மாத்ரம்
।
ஸூதே ஸுகா²நி ஸ்வயமேக ஏவ நாந்யத் பரம் கிஞ்சித³பேக்ஷிதம் ச ॥ 54॥
ப்ரதோ³ஷகாலே ஶிவஸம்மதோऽத: ப்ரதோ³ஷகாலீநஶிவார்சநேந ।
ப்ரயாதி ஶைவம் பத³மத்³பு⁴தம் தத் ந ஜ்ஞாயதே பூ⁴ப ஸுராதி⁴பைஶ்ச ॥ 55॥
ய: கோऽபி ஸாயம் ஶிவத³ர்ஶநேந பு⁴க்த்வாऽபி போ⁴கா³ந் விபுலாநபாராந் ।
ஶிவம் ப்ரயாத்யேவ விநா ப்ரயத்நை:ஸ யோகி³நாமப்யதிது³ர்லபோ⁴ ஹி ॥ 56॥
ஸ யாக³வார்தாம் ந கரோதி ஶம்பு:⁴ ந யோக³வார்தாமபி தா³நவார்தாம் ।
பரந்து ஸாயம் ஶிவபூஜகாநாம் கரோதி வார்தா கி³ரிஜாஸமேத:॥ 57॥
ப்ரதோ³ஷகாலே ஸமுபாக³தோऽத்³ய புஷ்பம் க்³ரு’ஹீத்வா கமலம் க்³ரு’ஹீத்வா ।
ஸ பி³ல்வமாதா³ய ஜலம் க்³ரு’ஹீத்வா ஸ பூ⁴திமாதா³ய திலாக்ஷதாநி ॥ 58॥
ஸ தூ⁴பமாதா³ய ஸமாக³தோऽத்³ய தீ³பம் ஸமாதா³ய ப²லம் க்³ரு’ஹீத்வா ।
தாம்பூ³லமாதா³ய ஸ ஸாயமாதௌ³லிங்கா³ர்சநாஸக்தமதிர்ப⁴வாநி ॥ 59॥
நிரீக்ஷ்யதே தேந மஹாப்ரதோ³ஷே பி³ல்வார்சிதம் லிங்க³மநுத்தமம் மே ।
ப்ரத³க்ஷிணம் ச ப்ரணதம் ச தேந த்⁴யாதம் ச தேந க்ஷணமாஸ்திகேந ॥ 60॥
விபூ⁴திபூதேந விலோகிதம் ச புந: புநர்லிம்ங்க³மநுஸ்ம்ரு’தம் ச ।
ருத்³ராக்ஷமாலாச²விபூ⁴ஷணம் ச புந: புநஸ்தத் ப்ரணதம் ச லிங்க³ம் ॥ 61॥
தாம்பூ³லமாதா³ய நிவேதி³தம் ச த்³ராக்ஷாப²லம் தேந நிவேதி³தம் ச ।
தேநார்பிதம் தத்கத³லீப²லம் ச ப்ரதோ³ஷகாலே ஶிவலிங்க³மூர்த்⁴நி ॥ 62॥

ப்ரதோ³ஷகாலேஶிவலிங்க³பூஜாவர்ணநம்

தேநாம்ரபக்வோருப²லாநி தாநி த³த்தாநி லிங்கோ³பரி தேந த³த்தம் ।
து³கூலமத்யுஜ்வலமாயதம் ச ததே³வ தாவத்³விபுலம் மநோஜ்ஞம் ॥ 63॥
க்ஷீரப்ரவாஹைரபி⁴ஷிக்தமத்³ய ப்ரதோ³ஷகாலேஷு த³தி⁴ப்ரவாஹை: ।
க்⁴ரு’தப்ரவாஹஶ்ச மது⁴ப்ரவாஹை:ஸுஶர்கராராஶிபி⁴ரர்சிந்த ச ॥ 64॥
மந்தா³ரமாலாஸமலங்க்ரு’தம் ச லிங்க³ம் மதீ³யம் க⁴நசந்த³நேந ।
கஸ்தூரிகாகர்த³மஸம்யுதேந ப்ரதோ³ஷகாலே க²லு ஶாம்ப⁴வேந ॥ 65॥
ஸுஶர்கராஸத்³க்⁴ரு’தகும்ப⁴யுக்தம் க்ஷீராந்நமேதேந நிவேதி³தம் மே ।
அபூபராஶிஶ்ச ஸமர்பிதோ மே மஹாப்ரதோ³ஷே க²லு ஶாம்ப⁴வேந ॥ 66॥
அநேந ரத்நாப⁴ரணாநி த³த்தாந்யநேந த³த்தா க²லு பி³ல்வமாலா ।
ப்ரதோ³ஷகாலே முஹுராத³ரேண ஸ்ரு’ஷ்டம் ச லிங்க³ம் மம ஆத³ரேண ॥ 67॥
அயம் ஹி ஹஸ்தோ ப⁴க³வாநயம் மே புண்யஸ்வபா⁴வோ ப⁴க³வத்தரோ மே ।
அயம் ஹி ஹஸ்த: க²லு விஶ்வபே⁴ஷஜோ யஸ்மாத³யம் மேऽத்³ய ஶிவாபி⁴மர்ஶந: ॥
68॥
அநேந பு⁴க்தம் ந தி³வா ப⁴வாநி ஜலம் ந பீதம் ப²லப⁴க்ஷணம் ச ।
க்ரு’தம் ந தாம்பூ³லமபி ப்ரதோ³ஷே த்யக்த்வா ஶிவாராத⁴நமாத³ரேண ॥ 69॥
ஏதே மதீ³யா:ஸிதப⁴ஸ்மபூதா: ப்ரதோ³ஷகாலே ஶிவபூஜநாய ।
க்ரு’தப்ரயத்நா: ஶிவநாமபூதா: ப்ரக்ரு’ஷ்டருத்³ராக்ஷவிபூ⁴ஷிதாங்கா:³॥ 70॥
ப்ரதோ³ஷகாலீநஶிவார்சநேந பு⁴க்த்வைவ போ⁴கா³ந் விபுலாநபாராந் ।
ஸ்தா²ஸ்யந்தி ஸர்வேऽபி மமைவ பார்ஶ்வே மத்பூஜநம் ப்ராப்ய மஹோத்ஸவாஸ்தே ॥
71॥
ஏதே விமாநாநி மநோஹராணி ப்ராப்யாந்தகாராதி⁴தபாத³பத்³மா: ।
விதீ⁴ந்த்³ரநாராயணபூஜிதாஶ்ச ஸ்தா²ஸ்யந்தி மத்பாத³நக²ப்ரபா⁴பி: ⁴ ॥ 72॥
த⁴ந்யா: ப்ரதோ³ஷேஷு ஶிவார்சகாஸ்தே ஸர்வே மமைவாபரவிக்³ரஹாஸ்தே ।
தேஷாம் பரம் பாத³ரஜோ யமோऽபி த⁴த்தே ஶிரஸ்யேவ ததை²வ விஷ்ணு:॥ 73॥
ப்ரதோ³ஷகாலீநஶிவார்சநாய மதி: ஶிவே ஸ்யாந்மத³நுக்³ரஹேண ।
அகோ⁴ரஸம்ஸாரவிகாரஸாக³ரே புநர்ந து:³கா²நி தயா ப⁴வந்தி ॥ 74॥
தாவந்மஹாபாபப⁴யம் ப⁴வாநி யாவந்ந பூஜாம் ரஜநீமுகே²ஷு ।
கரோதி லிங்கே³ஸிதப⁴ஸ்மவீதத்ரிபுண்ட்³ரருத்³ராக்ஷவிபூ⁴ஷித:ஸந் ॥ 75॥

பூஜாம் கோऽபி மஹாப்ரதோ³ஷஸமயே க்ரு’த்வா விபூ⁴தி-
ப்ரபா⁴ருத்³ராக்ஷாப⁴ரணப்ரபா⁴பரிவ்ரு’தோ லிங்கே³ ஜலைர்வா ப²லை: ।
பி³ல்வைர்வா நவகண்டகாரிகுஸுமை:தூ³ர்வாங்குரைர்வா ஶிவே
பூ⁴பாலத்வமவாப்ய மத்பத³ரஜ:புஞ்ஜேந ஸங்க்ரீட³தி ॥ 78॥
கோ வா தேந ஸம: ப்ரதோ³ஷஸமயே யேநாஹமப்⁴யர்சிதோ
பி³ல்வாநாம் க²லு மாலயா ஜலலவை: ஶ்ரௌதேந வா ப⁴ஸ்மநா ।
உத்பு²ல்லை: கரவீரசம்பகமஹாமல்லீப்ரஸூநை: ஶிவை:

தத்பாதா³ம்பு³ஜரேணுபி⁴ர்முஹுரஹோ நாராயண: பூஜித:॥ 77॥
ஆஜந்மாகி²லகண்ட²ஶோஷணகரை: கிம் வேத³பாராயணை:

கிம் யாகை³ர்த⁴நதா⁴ந்யநாஶநகரை: கந்யாப்ரதா³நைரபி ।
கிஞ்சோத்துங்க³துரங்க³த³ந்திநிகரராகா³ரப்ரதா³நை: ஶிவே
ஸாயங்காலஶிவார்சநார்ஜிதப²லாபா⁴வே ந முக்திர்யத:॥ 78॥
க்ஷீணாஸ்யாத் தநுரேவ கோ⁴ரதபஸா தா³நைர்த⁴நம் நஶ்யதி
வ்யர்த²ம் சாயுரபி ப்ரயாதி கி³ரிஜே லிங்கா³ர்சநம் தந்ந சேத் ।
தேநைவாகி²லபா⁴க்³யபோ⁴க³விப⁴வோ ப்⁴ரமண்ட³லே ஜாயதே
பஶ்சாந்முக்திமுபைதி தேந ஸத்³ரு’ஶம் லிங்க³ம் ந ஜாநே த்⁴ருவம் ॥ 79॥
ஸ்வர்க:³ கேவலமங்க³ஜாதஸஹிதாத் யாகா³த் ஸ ஸவ்யங்க³தோ
வ்யங்க³ம் லிங்க³ஸமர்சநம் ஜலலவை:ஶ்ரீபி³ல்வசூர்ணை: க்ரு’தம் ।
தேநாபாரஸுரார்சிதேந விப⁴வை:ஸ்வர்கா³பவர்க³ப்ரத³ம்
லிங்கா³ராத⁴நமேவ தேந ஸத்³ரு’ஶோ த⁴ர்மோ ந லோகத்ரயே ॥ 80॥
சித்தம் யஸ்ய ந லிங்க³பூஜநரதம் தஜ்ஜந்ம தாவத்³க³தம்
வ்யர்த²ம் தஞ்ஜநநீவயஸ்தருவரச்சே²தே³குடா²ர:ஸ து ।
தத்³வார்தாऽப்யக⁴ஸாத⁴நாய கி³ரிஜே லிங்கா³ர்சநாராத⁴கோ
யஸ்தஸ்யாநுசரோऽபி ஸோऽபி ஹி மஹாந் காலாத்³ப⁴யம் தஸ்ய ந ॥ 81॥
தஜ்ஜந்மாதிமநோஹரம் ஸுக²கரம் மந்யேऽதிமாந்யே ஶிவே
ய:ஸாயம் ஶிவபூஜநோத்³யதமதிர்மத்⁴யாஹ்நகாலே ஶிவே ।
யம் த்³ரு’ஷ்ட்வாऽபி யமாத³யோऽபி ப³ஹுதா⁴ கம்பாயமாநா:ஸதா³
த⁴ந்யா தஜ்ஜநநீ பிதா ச ஸுதராம் த⁴ந்ய:ஸ மாந்ய:ஸுரை:॥ 82॥
॥ இதி ஶிவரஹஸ்யாந்தர்க³தே ப்ரதோ³ஷகாலேஶிவலிங்க³பூஜாவர்ணநம்
ஸம்பூர்ணம் ॥

- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । உத்தரார்த⁴ம் । அத்⁴யாய: 4 -

ப்ரதோ³ஷபூஜாத³ர்ஶநப²லவர்ணநம் । 52-82॥

- .. shrIshivarahasyam . harAkhyaH tRRitIyAMshaH . uttarArdham . adhyAyaH 4 -

pradoShapUjAdarshanaphalavarNanam . 52-82..

(Note: from text it seems it is spoken by Yagnyavalkya, but the content suggests that it is

spoken to Devi by Shiva (Ishwara).)

